
9-110  Kev Tswj Tus Neeg Txim, Kev Nyab Xeeb thiab Kev Thauj Mus Los 
(05/29/02) (07/19/18) 

(A-B) 
A. Thaum ua tau, yuav tau siv ob tug tub ceev xwm ntawm pab pawg neeg ua hauj lwm los 

thauj tus neeg txim uas ua phem. 

B. Tej zaum ib tug tub ceev xwm ntawm cov pab pawg neeg ua hauj lwm yuav thauj tau cov 
neeg txim uas ua txhaum me. 

C. Thaum ua tau, ob tug tub ceev xwm ntawm pab pawg neeg ua hauj lwm yuav tsum thauj tus 
neeg raug ntes uas yog poj niam los sis txiv neej uas tsis thooj li yus. 

1. Cov tub ceev xwm uas thauj tus neeg raug ntes uas yog poj niam los sis txiv neeg uas tsis 
thooj li yus yuav tsum muab lawv qhov chaw uas yuav mus thiab tus zauv ncua kev deb 
uas ntsuas tau rau MECC. 

a. Cov tub ceev xwm yuav ceeb toom rau MECC tam sim ntawd hais txog tej qhov kev 
mus tau qeeb. 

b. Thaum mus txog ntawm lawv qhov chaw uas yuav mus, cov tub ceev xwm yuav tsum 
ceeb toom rau MECC. 

D. Txhua tus neeg txim yuav tsum nyob rau kev ntsia pom ntawm cov tub ceev xwm uas thauj 
mus nyob rau txhua sij hawm kom txog thaum tau hloov qhov kev saib xyuas tus neeg txim 
mus rau lub chaw uas muaj kev lav ris tso, tshwj tsis yog nyob rau hauv cov xwm txheej 
ceev. 

E. Cov tub ceev xwm uas thauj mus muaj kev lav ris txhawm rau ua kom ntseeg siab tias muaj 
kev nyab xeeb rau lawv cov neeg txim. 

1. Cov neeg txim yuav tsum muaj kev ruaj ntseg nrog rau kev sia txoj hlua sia duav ncua sij 
hawm kev thauj mus nyob rau hauv lub tsheb uas muaj txoj hlua sia duav. 

a. Yog tias lub tsheb tsis muaj txoj hlua sia duav nyob rau hauv cheeb tsam kev thauj 
mus los, ces cov tub ceev xwm yuav tsum sau tseg rau hauv lawv daim ntawv tshaj 
tawm hais txog qhov tsis muaj cov hlua sia duav thiab lub(cov) laj thawj tias vim li 
cas thiaj li siv lub tsheb tshwj xeeb rau kev thauj mus los. 

b. Yog tias cov xwm txheej tsim ua rau cov tub ceev xwm tsis tuaj yeem ceev tau kev 

ruaj ntseg rau tus neeg txim, ces tus neeg txim yuav raug thauj yam uas tsis muaj kev 
nyab xeeb. Cov tub ceev xwm yuav tsum sau tseg lub(cov) laj thawj tshwj xeeb rau 
kev thauj mus los uas tsis muaj kev ruaj ntseg rau hauv lawv daim ntawv tshaj tawm. 

2. Cov tub ceev xwm uas thauj yuav tsis tso tseg los sis tab kaum cov luag hauj lwm kev 
thauj neeg txim tshwj tsis yog muaj cov xwm txheej ceev thiab qhov kev pheej hmoo me 
rau tus neeg txim. 

3. Tsis muaj cov xwm txheej uas yuav thauj tus neeg txim mus ntsej muag rau pem teb rwg 
(prone position). (06/13/14) 

F. Thaum uas thauj cov neeg txim mus rau lub chaw ceev cia, cov tub ceev xwm yuav ua raws 
li MPD cov kev cai, cov kev cai thiab cov cai teeb tseg kom txog thaum tus neeg txim muaj 
kev ruaj ntseg nyob rau hauv lub chaw uas yuav mus. Tag ntawd cov tub ceev xwm yuav ua 
raws li cov kev cai, cov cai thiab cov txheej txheem ntawm lub chaw uas txais.  (06/13/14) 

G. Thaum tus neeg phem muaj kev ruaj ntseg lawm, tus tub ceev xwm yuav saib rau tej cov yam 
ntxwv mob txuas mus no: (06/13/14) 

• Kev hloov pauv kev coj cwj pwm loj los sis qib kev muaj xab tib; 
• ua tsis taus pa los sis kev ua pa tsis sib xws; 
• Chua leeg lossis qaug dab-peg; 
• Cov kev tsis txaus siab txog kev muaj mob los sis raug mob loj; thiab/los sis 
• Lwm yam teeb meem fab kev kho mob loj. 

H. Yog tias cov tub ceev xwm tsom kwm saib tej qhov teeb meem fab kev kho mob loj, ces 
lawv yuav txuas lus rau EMS tam sim ntawd los sis thauj ncaj nraim mus rau lub tsev kho 
mob hauv zos.  Dhau li no lawm cov tub ceev xwm los kuj yuav ceeb toom rau tus thawj coj 
saib xyuas hauj lwm. (06/13/14) 

I. Nyob rau xwm txheej uas tus neeg txim khiav tawm ncua sij hawm thauj mus, cov tub ceev 
xwm uas thauj mus yuav tsum ua cov txuas mus no tam sim ntawd: 

1. Ceeb toom rau tus neeg xa xov txog qhov xwm txheej thiab qhov chaw. 

2. Ua tib zoo caum qab yog tias ua tau. 

3. Ceeb toom rau tus thawj coj saib xyuas hauj lwm los sis lub chaw txiav txim uas phim 
paub txog qhov kev khiav tawm. 

4. Ua kom tiav daim ntawv tshaj tawm kev ntes xub thawj, uas sau tseg qhov kev khiav 
tawm ntawm kev ceev cia. 

